
Os Centros Interactivos de Ciencia tefien os seus as antecedentes mais
inmediatos no Palais de la Découverte de Paris (1937), ainda que a sua eclosion
se produce ao final da década dos 60 nos Estados Unidos e Canadé. En Espana,
o primeiro centro deste tipo foi o Museo da Ciencia da Fundacién La Caixa en
Barcelona (1981) que tras una remodelaciéon en 2004 pasou a chamarse
CosmoCaixa. Estes centros buscan a interaccion do visitante co fenémeno fisico
e co experimento (hands-on science). Vladimir de Semir denominaos como
«centros de animacion, interpretacion e participacion cientifica®».

A Galicia este movemento chegou na segunda metade da década dos 80.
Contemplado coa perspectiva do tempo, podese afirmar que unha das maiores
organizacions culturais galegas son os Museos Cientificos Coruiieses (MC2).
Neste capitulo dedicado aos Centros Interactivos de Ciencia en Galicia,
centrarémonos case por completo nos MC2. Ainda que non encaixa plenamente
nesta categoria, tamén faremos tamén unha breve mencion ao Parque Edlico
Experimental Sotavento.

OS MUSEOS CIENTIFICOS CORUNESES

Os MC2 son unha institucion publica e municipal do concello da Coruia que
naceu en 1985 baixo o impulso de Ramén Nuiiez Centella. Actualmente, os
MC?2 estan constituidos por tres centros: A Casa das Ciencias (1985), a Domus
(1995) e o0 Aquarium Finisterrae (1999).

Segundo o seu plan estratéxico 2016-18%, a mision dos Museos Cientificos
Corufieses ¢ «a promocion da cultura cientifica para toda a poboacion, a través
da experimentacion, a divulgacion, a comunicacion e a investigacion. Estas
accions pretenden aumentar o coflecemento e inspirar a aprendizaxe da
cidadania sobre a natureza de forma divertida e amenay.

En grandes cifras, os Museos Cientificos Corufieses contan con 5000 m” de
salas de exposicions permanentes e temporais (6 salas temporais), 30 000 m* de

59 . . . . ., .. . , . . . .
«Decir la ciencia. Divulgacion y periodismo cientifico de Galileo a Twitter» Vladimir de Semir.

Publicacions i Edicions Universitat de Barcelona (2015).

«Plan Estratégico de los Museos Cientificos Coruiieses 2016-2018», traballo de fin de master no Instituto
Nacional de Administraciéns Publicas de Angel Loureiro Pereiro, maio 2015. E a fonte principal da
maioria dos datos técnicos do apartado dos MC2

espazo expositivo ao aire libre no Aquarium Finisterrae, un planetario, 2 salons
de actos e unha sala de cines con pantalla de 80 m’ acondicionada para
proxeccions 3D.

O numero de visitantes no periodo 2010-2015 sithase na contorna das 400
000 wvisitas ao ano. Nos anos posteriores & inauguracion do Aquarium
Finisterrae (2000-2003), esta cifra xiraba na contorna dos 650 000 visitantes ao
ano. O numero de visitas escolares mantense mais estable ao longo do tempo,
no periodo 2005-2011 situdbase nunha media de 150 000 visitantes ao ano. Esta
cifra tivo unha caida nos anos seguintes (2012-2014) ata a orde de 120 000
visitas, probablemente debido a dificultade que tefien os colexios de costear os
gastos de transporte.

Os Museos Cientificos Coruiieses contan no seu cadro de persoal con 45
funcionarios. Os servizos de atencién ao publico encéntranse subcontratados,
asi como o mantemento bioldxico e hidraulico do Aquarium Finisterrae.

A media do orzamento dos MC2 foi de 5,0 millons de euros na década 2005-
2015. Nese mesmo periodo, os ingresos caeron de 1,6 millons a 1,0 millons de
euros € na actualidade cinguense practicamente a recadacion de entradas.
Compre sinalar que entre 2007 e 2010 os MC2 recibiron unha importante
inxeccion econdémica de Caixanova. O prezo das entradas (2 € Casa das
Ciencias € Domus, 10 € Aquarium Finisterrae) non ten variado no intervalo
2005-2016. En xornadas de portas abertas como o Dia da Ciencia na Rua
adoitan atraer altos ntimeros de visitantes que colapsan as instalacions. Os
centros abren 362 dias ao ano, dos que 11 son con entrada gratuita. Existe un
programa de visitas gratuitas para os centros educativos do Concello da Coruiia
previa asistencia do profesorado a un faladoiro de formacién. Este programa
esténdese ao profesorado do resto de Galicia durante dous meses.

Os premios «Prismas Casa das Ciencias 4 Divulgacion Cientifica» naceron en
1988 cunha Unica modalidade correspondente a video divulgativo. Na
actualidade, ademais do Prisma Especial do Xurado, entréganse galardons aos
mellores traballos en 6 formatos diferentes. O premio na modalidade de textos
inéditos consiste na publicacion do libro gafiador. En varias temporadas, estes
libros foron distribuidos acompafiando diversos xornais. En 2012, vivironse
momentos de incerteza sobre a continuidade destes premios, o cal xerou nas
redes sociais un movemento de apoio aos Prismas que acabou logrando o seu
obxectivo. Os Premios Prismas son os mais prestixiosos € lonxevos no seu eido
en Espafia, e unha das marcas mais recofiecidas dos MC2 en todo o Estado. En
cada convocatoria preséntanse da orde de 200 traballos.

Desde 1999, entréganse tamén os premios Luis Freire de Investigacion
Cientifica na Escola. Neste concurso, os escolares presentan pequenas
investigacions cientificas e tecnoloxicas realizadas na aula. A media no periodo
2007-2014 foi da orde de 100 equipos participantes por ano.

As «Monografias Cientificas» son publicacions breves cun formato de
pregunta-resposta sobre temas de actualidade que preocupan 4 cidadania:

accidente nuclear, cambio climatico, antenas e saude, vacas tolas... Desde 2001,
lévanse publicadas 13 monografias que chegan ao publico de xeito gratuito
acompafiando a varios xornais. Téfiense acadado tiraxes de mais de 200 000
exemplares. As monografias de contido ambiental tefien sido recofiecidas como
boas practicas pola Comision Europea, e en concreto a de «Cambio Climatico»
traduciuse a 6 idiomas. As preguntas das monografias escolléronse das que
formularon os cidaddans mediante enquisas a centros escolares e visitantes dos
MC2 ou, nalgins casos, mesmo a través dunha lifia telefonica especifica. Polo
de agora, non se empregaron as redes sociais para pulsar as inquedanzas da
cidadania.

Para a realizacioén dalgiins modulos realizadronse accidns de colaboracion para
implicar o publico, fundamentalmente escolar. Tal ¢ o caso de «Acuicultura»
(2014), «Doa a tha neurona» (2013), «Modelo da Telomerasa» (2002) e
«Monalisa (1995).

Os MC2 levan a cabo campamentos cientificos, obradoiros, cursos e
faladoiros dirixidos ao publico infantil, profesores e profesoras, e publico
adulto. Unha media de 150 profesores participan ao ano nos cursos ¢ xornadas
para docentes. O nimero de conferencias para publico xeral ¢ moi variable cada
ano, oscilando entre 5 e 20 (2007-2014) cunha variaciéon de publico global
tamén moi ampla, entre 200 e 1400 persoas. Algunhas conferencias enmarcanse
en series de ciclos: Cursos de actualidade cientifica, Luns con Ciencia, Spoilers
de Ciencia, Mes escéptico... Ata o de agora, ningiin destes ciclos se chegou a
consolidar mais ald de duas ou tres tempadas. Os Unicos faladoiros que tefien
unha grande implantacion ao longo do tempo son as chamadas «Postais
Planetarias» realizadas polo astronomo Borja Tosar dentro do actividade
mensual do Planetario «O ceo para enterados». Desde novembro de 2005 ata
actualidade lévanse impartido 120 «Postais Planetarias» cun asistencia que
adoita encher o aforo da sala (80 persoas).

Os MC2 tefien establecido fortes nexos de conexion con 3 asociacions: A
Asociacion de Amigos da Casa das Ciencias, que ¢ a impulsora do Dia da
Ciencia na Rua, a Agrupacion Astrondmica fo e Bricolabs. Esta {iltima ten a sua
sede social na Domus.

Hoxe en dia, os Museos Cientificos Corufieses contan con 366 modulos
interactivos cunha idade media de 9,8 anos. O centro mais renovado ¢ a Casa
das Ciencias cunha media de antigliidade por médulo de 6,3 anos. No Aquarium
a media ¢ de 10,3 anos, ¢ na Domus 12,8 anos. Este avellentamento ¢ a baixa
rotacion dos mddulos obedece 4 menor dispofiibilidade de recursos econdomicos
do contexto actual.

Entre 2000 ¢ 2010, os MC2 puxeron en marcha un programa propio de bolsas
de formacion de educadores e comunicadores polo que pasaron 506
universitarios das tres universidades galegas.

Os MC2 son membros do ECSITE (7The European Network of Sience Centres
and Museums).

A CASA DAS CIENCIAS

A Casa das Ciencias ¢ o centro interactivo de titularidade publica mais antigo de
Espafia. Ten a sua sede no Palacete do Parque de Santa Margarita e consta de 4
andares e unha ctipula que acolle o planetario.

O referente da Casa das Ciencias son os Science Centers, que iniciaron a sua
andaina na década dos 60, singularmente o Exploratorium de San Francisco. O
obxectivo ¢ achegar ao publico experiencias de descuberta e aprendizaxe
cientifica pola via da interaccion con mddulos manipulables e interactivos.
Nestes centros non existen coleccions e s6 de xeito moi puntual poden
presentarse obxectos expositivos.

A remodelacion de contidos mais recente da Casa das Ciencias ¢ de 2009
(andar 1) e constitie o maximo exemplo da renuncia explicita a explicar, nin
oralmente nin por escrito, os conceptos cientificos existentes nos modulos
interactivos. Os Unicos textos que acompaian os mddulos tefien como mision
indicar como se pon en marcha o proceso interactivo. Os interactivos
seleccionados neste andar caracterizanse por ser moi abertos e permitir niveis de
lectura moi distintos: desde a exploracion ludica dun neno pequeno ata a
interpretacion analitica dun adulto con formacion cientifica. Esta filosofia ten a
stia representacion no lema de «prohibido non tocar, prohibido non pensar,
prohibido non sentir € non sofar.

Outro sinal de 1dentidade da Casa das Ciencias, € en conxunto dos MC2, ¢ a
interdisciplinariedade. Evitase presentar a ciencia en agrupacions por materias
ou disciplinas, ao tempo que se busca crear nexos coa arte, historia e a
sociedade. Un exemplo disto € a exposicion Puro Swim (andar 2) que ten como
fio condutor os péndulos. Neste caso, os textos xa son mais informativos e estan
divididos en dous niveis de interpretacion, un para nenos € nenas € outro para
adultos. Os textos para a xente nova estan situados a 120 cm de altura. Os textos
dos adultos son mais explicativos e contan con enlaces a contidos adicionais
mediante codigos QR.

O director técnico da Casa das Ciencias, Marcos Pérez Maldonado, contanos
que, segundo os seus estudos de observacion, os visitantes dedican o maior
tempo da sua visita aos andares con contidos mais abertos € con menos texto
explicativo. Na Casa das Ciencias non se realizan visitas guiadas. O papel dos
monitores de sala limitase a dar apoios concretos.

Un modulo bandeira da Casa das Ciencias e de grande éxito no publico ¢ a
incubadora de pitifios. Non ¢ unha instalacién interactiva nin tampouco se
acompafia de ningln texto. Para o responsable do centro representa un caso de
¢xito do fomento da autonomia na aprendizaxe. O publico de todas as idades
faise preguntas que son respondidas polas conversas dos mesmos visitantes sen
ningunha clase de intervencion do centro.

O planetario da Casa das Ciencias ten duas modalidades de aproveitamento.
A primeira delas ¢ o uso cldsico destas instalacions como elemento de
alfabetizacion do cofiecemento do ceo nocturno. Todos os dias realizanse
sesions de planetario onde se amosan ao publico cofiecementos de astronomia
de observacion que noutrora formaban parte do saber popular: orientacion
nocturna, principais constelacions, os ceos en diferentes épocas do ano...

A segunda lifia de actuacidon no planetario € o seu uso como pantalla de cine
de inmersion. A proxeccion en cupula permite ofrecer unha experiencia
envolvente ao espectador. Pola contra, a producion destes contidos supon unha
complexidade técnica que non existe na proxeccion en pantallas planas. Desde a
sua posta en marcha en 1985, os MC2 levan realizadas case 40 producidns
audiovisuais de planetario. Estas producions tratan tanto contidos directamente
relacionados coa astronomia € o universo como outros mais transversais que
tecen fios entre a arte, a cultura e a natureza. En cada época, explorouse ao
maximo os elementos tecnoldxicos dispoiiibles: desde o uso sincronizado de
proxectores multiples de diapositivas nos seus inicios ata a producion actual de
video real en toda a clipula realizado mediante gravacion en 360° con 6 camaras
GoPro inseridas nunha armazon cuibica. Na época analoxica destacan «Via
Lactea», «Cita con Venus» e «Galileo», e na dixital «Evolucion», «Bacteria
Mutante» e «Evoluciony.

En 2009, produciuse un salto cualitativo na versatilidade do planetario ao
incorporar o actual proxector dixital. Este equipo facilita ademais o intercambio
de contidos dixitais entre diferentes planetarios. A realizacién de peliculas de
planetario dixital ¢ complexa e require importantes recursos humanos e
técnicos, de ai que se fai necesario o traballo en modalidade de co-produciéon
con outros centros, como poden ser o Planetario de Pamplona ou Parc
Astronomic do Montsec. Estas alianzas facilitan a captacion de fondos, como ¢
caso das axudas da convocatoria de cultura cientifica da FECYT recentemente
conseguidas para tal fin.

A entrada en funcionamento do proxector dixital non xubilou de todo o
equipo optomecanico orixinal Zeiss ZKP2, que segue estando operativo.
Curiosamente, este proxector analdxico converteuse nunha peza museistica de
seu.

Por outro lado, grazas 4 remodelacion do 2009, o planetario ¢ accesible para
persoas con cadeira de rodas.

Ao longo destes anos, o planetario da Casa das Ciencias foi contribuindo a
crear unha masa critica de afeccionados 4 astronomia. Proba diso ¢ o labor da
Agrupacién Astrondmica o, e 0 apoio mutuo na realizacion de actividades e
observacions publicas.

Na ultima década, dedicouse o terceiro andar da Casa das Ciencias a
presentar a ciencia que aparece nos medios de comunicacion.

DOMUS

A Domus € o primeiro centro interactivo do mundo dedicado especificamente
ao home. O edificio de 3 andares foi desefiado para tal fin polo arquitecto
xaponés Arata [sozaki.

Ao igual que na Casa das Ciencias na Domus, non atopamos obxectos senon
modulos interactivos que pretenden unha aprendizaxe ludica e autonoma dos
visitantes. En palabras da stia directora técnica, Patricia Barciela, o obxectivo
particular da Domus € «que o visitante se cofieza a si mesmo tanto como persoa
como membro da especie humanay.

O percorrido polos modulos dos visitantes € libre, iniciandose na planta
baixa. Igualmente na Domus non existen visitas guiadas. No desefio espacial do
modulos inténtanse crear puntos de encontro entre visitantes de diferentes
idades e inquedanzas.

Actualmente podemos atopar na Domus as exposicions «Farmacoxenética»
no espazo da planta baixa dedicado o xenética, «Hominidos ¢ hominidas» e
«Xogo de neuronas». A mais recente actualizacion dos modulos da exposicion
permanente corresponde a esta Gltima producion data de 2013.

Como xa se indicou, dos tres centros dos MC2, a Domus € o que presenta
unha maior antigiiidade media nos seus 118 moddulos (12,8 anos). A estrutura
tradicional da Domus vifia consistindo nos modulos da exposicion permanente
xunto con exposicions temporais. O contexto econdmico dos ultimos anos
imposibilita manter ese esquema de funcionamento. Deste xeito, tomouse a
decisién de suprimir o concepto de exposicién temporal e centrar todos os
esforzos de creacion de novos modulos na renovacion por partes da exposicion
permanente.

Neste novo enfoque decidiuse abrir duas salas de actividades: o Laboratorio
Aberto (2012) e sala Maker@Domus (2015). Con esta estratexia, preténdese
crear un reclamo ao publico de novidade permanente.

O Laboratorio Aberto ten un capacidade para 32 persoas e dedicase
fundamentalmente a obradoiros de biotecnoloxia para escolares. Tamén se
realizan diseccidons en directo que poden ser observadas polos visitantes da
Domus. Un dos programas que se levan a cabo na actualidade neste espazo ¢
Xplore Health, un proxecto europeo de recursos multimedia de biotecnoloxia
que esta sendo testado por varias escolas piloto. Para participar no proxecto, o
profesorado responsable debe realizar unha xornada de formacidon previa na
Domus.

Durante o curso escolar, os martes organizanse visitas de docentes orientados
a preparar a visita 4 Domus co alumnado. Nestas visitas amdsanse e «refrescan»
os contidos dos MC2 e preséntanse os recursos educativos que se ofertan ao
profesorado. Para a directora técnica Patricia Barciela «a Domus esta
evolucionando desde o seu labor tradicional de divulgacion cara a facer maiores

esforzos na educacion cientifica». Isto supon reforzar a colaboracion coa escola
e fornecer o profesorado de novos recursos e¢ ferramentas de educacion non
formal. De ai a participacion dos MC2 en redes internacionais de educacion
STEM (ciencia, tecnoloxia, enxefiaria € matemadticas) como Scientix, a
Comunidade para o Ensino das Ciencias en Europa.

O espazo Maker@Domus estd pensado para a experimentacion tecnoldxica
desde a filosofia do DIY (Do it yourself, faino ti mesmo), os codigos abertos, a
programacion, a arte € o emprego ferramentas actuais como impresoras 3D,
cortadoras laser, placas Arduino, robdtica, etc. A sala ¢ totalmente configurable
e conta con espazos para o traballo en grupo, para actividades formativas e para
o desenvolvemento de obradoiros «maker». Foi desefiada coa colaboracién do
Tinkering Studio do Exploratorium de San Francisco.

Durante a semana, os escolares son os protagonistas da sala Maker con
actividades de gran demanda que esgotan as suas prazas en moi pouco tempo,
como pode ser o caso dos campamento tecnoloxicos. Por outro lado, os venres,
o espazo Maker@Domus ¢ empregado para manipular e elaborar trebellos
tecnoloxicos pola asociacion de Fomento de Investigacidon en Tecnoloxias
Libres Bricolabs, que ten a sua sede na Domus. Un dia ao mes, Bricolabs
organiza sesions de portas abertas ao publico xeral.

En 2008, acondicionouse a sala de proxeccions da Domus para exhibir
contidos en 3D. Habitualmente, a carteleira estd composta por un Unico titulo
neste formato con varios pases diarios. Nesta sala, tamén se proxectan as obras
audiovisuais gafiadoras dos premios Prismas, e entre 2007 e 2011 foi a sede da
Mostra de Ciencia e Cinema organizada pola Asociaciéon de Amigos da Casa
das Ciencias. Esta ¢ sala habitual das conferencias e faladoiros nos MC2.

AQUARIUM FINISTERRAE

O Aquarium Finesterrae levantouse ao caron do Atlantico xunto & Torre de
Hércules en 1999. Concibese como un centro de ciencia marifia dedicado
amosar a riqueza e diversidade da vida na costa galega. O programa educativo
do Aquarium esta dirixido a educar sobre cuestions relacionadas co medio e a
conservacion da fauna marifia. Con diferenza ¢ o centro dos MC2 que mais
visitas recibe.

A tamén cofiecida como Casa dos Peixes mestura os conceptos de acuario
publico e centro interactivo. O Aquarium Finisterrae conta 119 modulos, dos
cales mais da metade son interactivos. A media de antigiiidade dos modulos ¢
alta, de 10,3 anos. Unha boa parte dos modulos, principalmente os da sala
Maremagnum, foron desefados a partir dunha seleccion de preguntas sobre
tematica variada relacionada co mar que foron formuladas por profesores e

escolares a través de «LLa Voz de la Escuela», que é o suplemento educativo do
xornal La Voz de Galicia.

Seguindo a filosofia dos MC2, os contidos son interdisciplinarios e
transversais: oceanografia, historia, bioloxia, quimica, gastronomia, arte, cine...
En moitos casos, os textos que acompanan os modulos mantefien o esquema de
pregunta-resposta no que foron inspirados. A idea de fondo € atraer o publico
botando man de elementos aos que se sinta proximo e mesmo vinculado
emocionalmente. De ai a aposta por amosar a riqueza bioloxica da costa galega.
Como di Francisco Franco del Amo, director técnico do Aquarium «os seres
marifilos non son presentados como seres lonxanos, independentes, ou alleos,
sendn como seres proximos a nosa actividade cotia. Por iso facemos fincapé en
aspectos culturais, sociais e tradicionais e, en xeral, nas relacion entre o ser
humano e o mar ao longo da historiay.

O acuario posue un cadro de persoal de 11 educadoras dirixidas por unha
xefa de Educacion e atencion ao publico. As educadoras realizan ao longo do
ano milleiros de visitas guiadas, tanto a escolares como a publico xeral, asi
como os obradoiros e actividades experimentais do acuario.

O Aquarium Finisterrae ¢ a institucion cultural galega que mais visitas de
escolares recibe. Ademais das visitas guiadas, ofrece ao publico escolar
diferentes actividades: obradoiros de bioloxia marifia, o programa «Ciencia en
directo» —onde investigadores da Universidade da Coruia explican as suas
lifias de investigacion—, proxeccions na Oceanosfera, e «Falando con peixes»
—actividade na que se establece unha conversa cun acuarista mergullado na
sala Nautilus—.

Outras actividades para nenos e nenas de gran demanda, pero xa fora do
ambito escolar, son os programas «Durmindo con tiburdéns» e «Merendas no
acuario». Esta ultima iniciouse en 2002 e combina unha actividade de bioloxia
marifila —un contacontos ou un obradoiro de cocifa sostible con produtos do
mar— cunha merenda gratuita.

Unha actividade na que poden participar rapazas e rapaces maiores de 10
anos ¢ adultos ¢ «Aventuras na Acuario». Este ¢ un programa semanal para
grupos reducidos no que os participantes, ademais de prepararen a comida das
focas, realizan unha visita as areas técnicas do acuario que habitualmente estan
vedadas ao publico (laboratorios, salas de filtracion, cociiias...).

A maior sala do acuario ¢ Maremagnum. As Ultimas intervencidns
corresponden 4 modificacion das condicions do gran tanque cilindrico de
10.000 1 para acoller fauna de profundidade (2014), e a inclusidon dun pecio nun
dos tanques de gran volume (2015). Neste espazo incorpordronse en 2010 a
OceanoSfera —un proxector esférico dixital de 2 metros de didmetro— e a
version mellorada da «Charca das caricias» que inclie un acuario onde o
publico pode tocar baixo supervision os animais vivos xunto a unha zona anexa
de lupas, microscopios e proxeccions.

A sala Humboldt acolle as exposicions temporais interactivas de caracter
monografico realizadas polos MC2. A ultima delas ¢ «Multiplicaos» sobre
acuicultura (2014). Na entrada do acuario situase a sala Isabel Castelo, a inica
sala de exposicions galega dedicada en exclusiva a exposicions fotograficas de
natureza e medio ambiente.

Un dos espazos emblematicos dos MC2 ¢ a sala Nautilus coa sia peculiar
recreacion do camarote do capitdn Nemo. Probablemente, esta sexa a sala mais
iconica de todo o acuario. No seu acceso, nun espazo de transito, atdpase a
Zona-i. O concepto deste modulo € proxectar informacion nas paredes para que
o publico xogue coas novas cientificas. Por cuestions técnicas, no momento da
elaboracion deste informe o modulo non estaba operativo. Pola sta banda, o
piscinarium, situado no exterior do acuario, ten de protagonistas as focas.

O Aquarium Finisterrae ten publicado unha coleccion folletos informativos
para escolares, monografias sobre coleccions de especies do acuario e diferentes
catalogos de exposicions. Coémpre destacar que algun dos videos do acuario ten
acadado difusion viral na rede como ¢ o caso de «Polbos: Suave intelixencia»
(2007).

O acuario participa en programas europeos como «Mr. Goodfish» (Consumo
sostible de peixes e mariscos, 2010-2015) ou o «Sea for Society» (2013-2016)
financiado pola Comision Europea (FP7) para fomentar o debate na sociedade
sobre os recursos marifos, tanto desde a perspectiva dos seus beneficios como a
dos conflitos que xorden na stia explotacion.

PARQUE EOLICO EXPERIMENTAL SOTAVENTO

O parque Edlico Experimental Sotavento, localizado entre os termos municipais
de Xermade (Lugo) e Monfero (A Corufia), iniciou a sia andaina en 2001. Esta
xestionado pola Fundacion Sotavento Galicia, cuxo patrén unico ¢ Sotavento
Galicia S. A., empresa participada pola Xunta de Galicia. Ademais de realizar
proxectos de I+D e actividades de formacion en enerxias renovables, ten como
fin levar a cabo «actividades de divulgacion e educacion enerxética centradas
nas enerxias renovables, o aforro, a eficiencia enerxética e a sua interrelacion
coa problematica ambiental®”

Sotavento conta cun edificio divulgativo constituido polas salas de control e
eficiencia enerxética, aula divulgativa, obradoiro de enerxia, miradoiro, aula
divulgativa e auditorio. Nas 40 hectareas de exteriores, destacan os 24
aeroxeradores, a vivenda bioclimatica demostrativa, a ruta das pedras —que
representa unha escolma da xeoloxia galega— e as mamoas.

%! Plan Educativo-Divulgativo 10 afios 2002-2012, Fundacién Sotavento Galicia (2012).

Sotavento conxuga o concepto de centro de interpretacion (maquetas,
paneis...) das diferentes enerxias renovables con areas expositivas con obxectos
reais (aeroxerador, vivenda bioclimatica, rutas das pedras, grupos motrices e
xeradores de centrais hidroeléctricas de 1904...) e exposicions temporais.
Sotavento conta cun equipo de educadores reducido pero moi activo que elabora
o material propio do parque (contidos expositivos, guias, publicacions,
aplicacions informaticas, obradoiros...) ademais de atender as vistas, que son
guiadas e precisan inscricion previa. Na etapa na que Sotavento abria todo os
dias do ano, estaba formado por 5 persoas, na actualidade realizan este labor
dous educadores. No periodo 2002-2012, recibiu 180 000 visitas, a metade delas
de publico escolar. A duracion media das vistas foi de 4 horas.

ALGUNHAS VALORACIONS

O Museos Cientificos Corufieses son, sen dubida, unha das maiores institucions
culturais galegas en termos de traxectoria, actividades, medios e visitas. A sta
influencia transcende o ambito municipal, ¢ mesmo galego. Durante mais de
tres décadas, os MC2 tefien sido fieis a sua filosofia de amosar a ciencia de
xeito interactivo e transversal.

Hoxe en dia, case un de cada tres visitantes dos MC2 é un escolar. Sobre o
resto do publico non se dispofien de datos de segmentacion, pero a percepcion
dos respectivos directores técnicos apunta tanto a4 importancia do publico
familiar, por unha banda, como 4 «desaparicion» dos adolescentes e publico
adulto novo. Por exemplo, existe unha certa idea na poboacion de que a Casa
das Ciencias ¢ un «museo para nenos». Para o seu director técnico, Marcos
Pérez, esta percepcidn «constitie un eloxio xa que non existen ofertas axeitadas
de ciencia para os rapaces fora da escolay.

O Plan estratéxico dos Museos Cientificos Corufieses 2016-2018 elaborado
por Angel Loureiro Pereiro detecta como debilidades para os MC2, entre outras,
a diminuciéon de visitantes e ingresos, a baixa realizacion de actividades
dirixidas para o publico adulto non familiar, a falla de contidos para publico de
0 a 6 anos, indice de rotacion de modulos moi baixo e diminucion de
conferencias e participantes desde o 2011. Todo isto xera como «punto débil
para a continuidade dunha institucion como os MC2 o da seguridade no
financiamentoy.

Coémpre ter en conta que unha parte importante dos recursos deben dedicarse
ao mantemento das instalacidons, principalmente ao acuario. O Aquarium
consome da orde 1,3 Mwh/ano de electricidade, e os seus sistemas hidraulicos
incorporan 120 m’ de auga marifia cada hora. A conservacién das especies do
acuario supon un mantemento continuado que non pode ser interrompido nin
rebaixado na sua calidade. Igualmente ¢ moi importante o correcto mantemento

dos modulos interactivos, un mal funcionamento dun simple premedor pode
torcer a experiencia do visitante e eclipsar todos os esforzos expositivos.

Como se indicou, no contexto actual, xa non € posible cambiar exposicions
enteiras e faise obrigado que as remudas sexan parciais. Por outra banda, certas
tecnoloxias dos moédulos tefien un mal avellentamento. As outrora novas
pantallas tactiles agora son percibidas como un elemento cotia que non xustifica
a visita a un museo para o seu uso. Todas estas consideracions fan necesario a
acometida da renovacion dos moddulos interactivos da Domus e o Aquarium
Finisterrae. A prevision do Plan estratéxico € reducir a media de antigiiidade
dos mddulos destes centros en dous anos para o 2018.

Un dos retos dos museos en xeral, e tamén dos MC2, ¢ conseguir que o
publico tefa alicientes para repetir a sua visita. A programacion de actividades ¢
ampla e viva, e as vias abertas para captacion de novos destinatarios como a
sala Maker ou a posta en marcha de novos ciclos divulgativos coidamos que van
na boa direccion. O reforzo da oferta de actividades para publico adulto non
familiar pode axudar a ir incorporando a este segmento que € mais refractario as
actividades tradicionais dos museos.

A medicion dos impactos das accions de promocion da cultura cientifica na
cidadania ¢ unha cuestion complexa que require metodoloxias axeitadas. No
momento da elaboracion deste informe estase a levar a cabo un estudo deste
tipo na cidade da Corufia por parte do «Centro de Estudios de Ciencia,
Comunicacion e Sociedade» da Universidade Pompeu Fabra. A espera destes
resultados e os que se poidan obter de futuras investigacions, coidamos que un
caso de éxito do labor dos MC2 entre a cidadania o constitien as relacions de
apoio mutuo que se veflen establecendo coas asociacions cidadés fo, Bricolabs e
a de Amigos da Casa das Ciencias. Seria tamén moi interesante visibilizar a
relacion cos marifieiros que fornecen de exemplares vivos ao acuario. Asi
mesmo, a coordinacion co MUNCYT poderia reforzar o labor das duaas
institucions.

Outro punto de gran potencial ¢ a explotacion axeitada dos contidos dixitais
dos MC2. A web precisaria unha posta ao dia. Faise necesario adaptala aos
estandares actuais e unha mellor integracion e indexacion de contidos con
flexibilidade para incorporar as achegas mais recentes. Por exemplo, o e-Museo
leva sen estar actualizado desde polo menos o 2014. Por outro lado, as redes
sociais son cada vez mais un mecanismo de comunicacion bidireccional que
permite conecer as demandas e inquedanzas do publico.

A creacion de contidos adaptados a persoas con algln tipo de discapacidade
pode constituir tamén un reto para futuras lifias de traballo dos MC2.
Finalmente, un eido por introducir nos Museos Cientificos Coruiieses ¢ o
referente 4 investigacion cientifica: tanto no ambito das Ciencias do Mar
(conservacion de ecosistemas, reproducion de especies en catividade...) como
no estudo de estratexias, metodoloxias e impactos da divulgacion da cultura
cientifica. Este aspecto tamén esta contemplado no Plan estratéxico 2016-18.

125



X. MARINO ALFONSO (coord.) (2016): Informe sobre a divulgacion da ciencia en Galicia , Santiago de Compostela,
Consello da Cultura Galega. doi:10.17075/isdcg.2016.

En canto ao Parque Eolico Experimental Sotavento compre destacar o
atractivo da stia oferta de educacion en enerxias renovables. Malia atoparse nun
lugar afastado de grandes nucleos de poboacion, vén recibindo durante estes
anos un significativo nimero de visitas. A viabilidade deste valioso proxecto
estd supeditada & continuidade do apoio institucional.

O autor quere agradecer a colaboracion de Angel Loureiro, Marcos Pér ez
Maldonado, Patricia Barciela, Francis co Franco del Amo e Manuel Diaz na
elaboracion deste informe.

